
ᐅᖃᐅᓯᖅᑐᓗᐊᓐᖏᑦᑐᓐ ᖃᐅᔨᓴᐃᔨᒃᑯᑦ ᐅᓂᒃᑳᖏᑦ - ᑳᔅᑉ-ᑯᑦ ᖃᐅᔨᓴᐃᓂᕆᓂᐊᖅᑕᖏᑦ ᓄᓇᐃᑦ 2009 
– 2011 
ᐆᒃᑐᕋᕈᒪᕗᒍᖅ ᐊᑕᐅᓯᐅᓐᖏᑦᑐᒧᑦ ᐊᒻᒪᓗ ᐊᕐᕌᒍᑐᐃᓐᓇᐅᓐᖏᑦᑐᒧᑦ ᐱᔪᓐᓇᐅᑎᒥᒃ 
ᐱᓕᕆᐊᕆᔪᒪᔭᑦᑎᓐᓄᑦ 
ᓄᓇᑎᒍᑦ ᑲᓇᑕᐅᑉ ᐅᑭᐅᖅᑕᖅᑐᖏᑕ ᕿᑭᖅᑕᖏᓐᓂᒃ ᑐᔾᔮᑦ ᕿᑭᖅᑕᖓ ᐊᒻᒪᓗ ᕿᑭᖅᑖᓗᕐᔪᐊᖅ 
ᐅᐃᓪᔅᒥᐅ. 
ᐱᓕᕆᐊᑉ ᐊᑎᖓ: ᓴᖅᑭᔮᕐᓂᖏᓐᓄᑦ ᑕᑯᔅᓴᕈᐃᓇᓱᐊᕐᓂᖅ ᐅᔭᕋᕕᓃᑦ ᓯᖃᓕᓂᑯᑦ ᕿᖅᓱᖅᑲᖅᓯᒪᔪᑦ 
ᐃᓚᖓᒍᑦ ᓯᕗᑐᕋᑉ ᐃᑎᖅᓴᐅᔭᖓᓂᑦ, ᑲᓇᑕᐅᑉ ᐅᑭᐅᖅᑕᖅᑐᖏᑕ ᕿᑭᖅᑕᖏᑦ 
ᖃᐅᔨᓴᖅᑎᒃᑯᑦ ᐊᑎᖏᑦ ᐊᒻᒪᓗ ᓇᑭᓐᖔᕐᓂᖏᑦ 
ᐊᑎᖓ, ᐃᓕᒋᔭᖓ, ᐅᔭᕋᓄᑦ ᖃᐅᔨᓴᓪᓗᐊᑕᖅᑕᖏᑦ, ᓇᑭᓐᖔᕐᓂᖓ 
ᓘᒃᑕᖅ ᕋᐳᑦ ᔅᑲᑦ, ᖃᐅᔨᓴᖅᑎᓄᑦ ᐊᖓᔪᖅᑳᖅ, ᐋᖅᑭᔅᓱᖅᓯᒪᓂᖏᑦ ᐊᒻᒪ ᐊᒡᒍᖅᓯᒪᔪᑦ ᑳᔅᑉ 
ᓘᒃᑕᖅ ᕼᐊᓕᓐ ᓯᒥᑦ 
ᐊᖓᔪᖅᑳᑉ ᑐᖏᓕᐊ ᐊᒻᒪ ᓄᓇᓐᖑᐊᓕᕆᔨᑦ ᖃᕆᓴᐅᔭᒃᑯᑦ (ᒋᐃᓴ) 
ᕿᖅᓱᖅᑲᕐᓂᑯᑦ ᐅᔭᕋᓕᕆᓂᖅ ᐊᒻᒪ ᐊᒡᒍᖅᓯᒪᔪᑦ ᑳᔅᑉ 
ᓘᒃᑕᖅ ᓯᑏᕝ ᕆᑉᐱᖕᑕᓐ 
ᐋᓐᓂᖅᑐᓕᕆᔨ ᐊᒻᒪ ᑐᓴᐅᒪᔾᔪᑎᓕᕆᔨ 
ᐋᖅᑭᔅᓱᖅᓯᒪᓂᖏᑦ ᐊᒻᒪ ᓄᓇᕐᔪᐊᑉ ᖄᐸᖓ ᐊᐅᓚᓂᖏᓐᓄᑦ, ᑳᔅᑉ 
ᓘᒃᑕᖅ ᓴᐃᒪᓐ ᑲᓕ 
ᐆᒪᔪᕕᓃᑦ ᖃᓕᕆᑦᑐᓂᒃ ᐅᔭᕋᓂᒃ, ᑳᔅᑉ 
ᓘᒃᑕᖅ ᕕᑭ ᐲᔅ 
ᓄᓇᕐᔪᐊᑉ ᖄᐸᖓ ᐊᐅᓚᓂᖏᓐᓄᑦ ᐊᒻᒪ ᐅᔭᕋᕈᕐᓂᑯᑦ ᐃᑦᑕᕐᓂᓯᒪᔪᓕᕆᔨ 
ᓯᓚᑦᑐᖅᓴᕐᕕᔾᔪᐊᖓᑦ ᓯᑖᒃᕼᐅᓪᒻ 
ᐱᓕᕆᓂᐅᑉ ᐃᓂᖏᑦ 
ᑕᒪᒃᑯᐊ ᓄᓇᐃᑦ ᐱᓕᕆᕝᕕᒋᔪᒪᔭᕗᑦ ᑎᑎᖅᓯᒪᕗᑦ ᓄᓇᓐᖑᐊᑎᒍᓪᓗ ᓇᓗᓇᐃᖅᓯᒪᓪᓗᑎᒃ. 
ᑐᓴᕈᑎᔅᓴᒃᑲᓐᓂᕐᓂᒃ ᓴᖅᑭᑎᕆᔪᓐᓇᖅᑐᒍ5 ᐱᔭᕆᐊᖃᕈᑦᑕ ᐃᓚᒋᓗᒋᑦ ᐃᓱᒪᒋᔭᐅᓯᒪᔪᑦ ᒥᕝᕕᒋᔭᐅᔪᒪᔪᑦ 
ᐊᒻᒪ 
ᑕᖕᒫᕐᕕᔅᓴᑦ ᓄᓇᐃᑦ. 
ᑐᔾᔮᑦ ᕿᑭᖅᑕᖓ (ᓄᓇᓐᖑᐊᖅ: 059F, 1:250,000) 
- ᖃᓂᒋᔭᖓᒍᑦ ᓄᓇᓕᐊᑕ ᖃᐅᔨᓱᐃᑦᑑᑉ ᕼᐋᒻᓚᖏᑕ. 
ᕿᑭᖅᑖᓗᕐᔪᐊᖅ ᐅᐃᓪᔅᒥᐅ 
- ᕼᐊᐃᔨᓐ ᑕᓯᐊᓗᒃ, ᕿᑭᖅᑖᓗᕐᔪᐊᑉ ᐅᐊᖕᓇᖓᓂᑦ: ᑲᓇᑕᒥᑦ ᒥᕐᖑᐃᖅᓯᕝᕕᓕᕆᔨᒃᑯᑦ ᐆᒃᑐᕋᕈᑎᖏᑦ 
ᕿᒥᕐᕈᔭᐅᔪᑦ ᑐᓴᖅᑎᑕᐅᓂᐊᖅᖢᑕ (~600 ᑭᓛᒥᑕ ᐅᐊᖕᓇᖓᓂᑦ ᐊᐅᓱᐃᑦᑑᑉ, ᓄᓇᓐᖑᐊᖅ ᓈᓴᐅᑖ: 
120G 
& 340G 1:250,000) 
- ᕿᑭᖅᑖᓗᕐᔪᐊᑉ ᕿᑭᖓᒍᑦ: ᕙᔅᓴᐃᒻ ᓄᕗᕐᔪᐊᖓ, ᕌᓐᔅ ᓄᕗᐊᕐᔪᖓ ᑎᑭᓪᓗᒍ ᐳᕆᓐᓴᔅ ᒪᕆ 
ᐅᑉᐱᐊᕐᔫᔭᖓ 
ᐃᒻᒪᖄ (200-400 ᑭᓛᑕᑦ ᐅᐊᖕᓇᖓᑕ ᐊᐅᓱᐃᑦᑑᑉ, ᓄᓇᓐᖑᐊᑉ ᓈᓴᐅᑎᖏᑦ: 340B, 49E, 49F, 49G, 
49H, 39G, 
39G & 39H 1:250,000) 
ᐊᑯᓂᐅᓂᖓ: ᑖᓐᓇ ᖃᐅᔨᓴᐃᓂᖅ ᐃᓚᒋᔭᐅᕗᖅ ᑳᔅᑉ-ᑯᑦ ᐅᖓᓯᑦᑐᒧᑦ ᐅᑭᐅᖅᑕᖅᑐᒥᑦ 
ᖃᐅᔨᓴᕈᑎᖏᓐᓄᑦ. 



ᐱᓕᕆᐊᔅᓴᑦ ᑲᒪᒋᔭᐅᓕᕐᓗᑎᒃ ᐅᐱᕐᖓᒃᑯᓂ ᐊᐅᔭᓐᖑᕋᓱᓐᓂᖓᓄᑦ ᐊᑯᓐᓂᖏᒍᑦ 2009-2011. ᐊᑐᓂᑦ 
ᖃᐅᔨᓴᐃᓃᑦ ᐊᕐᕌᒍᐃ ᐃᓗᖏᒍᑦ ᖁᓕᓄᑦ ᐱᓇᓱᐊᕈᓯᓄᑦ 
ᐃᓱᖃᖅᐸᓪᓗᑎᒃ. 2009: ᔪᓂ 20-ᒥᑦ ᑎᑭᓪᓗᒍ ᐊᒡᒐᓯ 20, 2009. 
ᐱᓕᕆᓂᐅᑉ ᖃᓄᐃᑦᑑᓂᖓ 
ᐱᔾᔪᑎᕗᑦ, ᑎᑭᓐᓇᓱᐊᒐᕗᑦ ᐊᒻᒪ ᓴᖅᑭᓐᓇᓱᐊᖅᑕᕗᑦ 
ᑖᓐᓇ ᑳᔅᑉ-ᑯᑦ 2009-2001-ᒧᑦ ᖃᐅᔨᓴᐃᓂᕆᔭᖓᑦ ᐱᓇᓱᐊᕐᓂᖃᕐᒪᑦ ᕿᒥᕐᕈᐃᓂᕐᒥᒃ ᐅᔭᕋᖏᑕ ᑲᓇᑕᐅᑉ 
ᐅᑭᐅᖅᑕᖅᑐᖏᑕ ᕿᑭᖅᑕᖏᓐᓂᒃ ᓯᕗᓂᐊᒍᑦ ᓴᖅᑭᑎᖅᑕᐅᓯᒪᔪᓂᒃ ᐃᓚᓯᓇᓱᐊᖅᖢᑕ ᑐᑭᓯᒋᐊᕈᑎᓂᒃ, 
ᐊᒻᒪ 
ᐱᓕᕆᓗᒋᑦ ᑳᔅᑉ-ᑯᑦ ᐱᔭᔅᓴᖏᑦ ᐃᓱᓕᓐᓇᓱᓪᓗᒋ 2007 ᐊᒻᒪ 2008-ᒥ ᑲᒪᒋᔭᐅᓂᑯᑦ (ᐋᒃᓱᓪ ᕼᐊᐃᐴᒡ 
ᐊᒻᒪ 
ᕿᑭᖅᑖᓗᕐᔪᐊᖅ ᐃᐅᓪᔅᒥᐅ). ᑕᒪᒃᑯᐊ ᕿᑭᖅᑕᐃᑦ ᓄᓇᕘᑉ ᐃᓗᐊᓃᑦᑐᑦ ᐅᐸᒍᒪᔭᕗᑦ (ᑐᔾᔮᑦ ᕿᑭᖅᑕᖓ 
ᐊᒻᒪᓗ ᕿᑭᖅᑖᓗᕐᔪᐊᖅ ᐃᐅᓪᔅᒥᐅ) ᐃᓂᖃᕐᒪᑕ ᑭᒡᓕᖅᐸᓯᐊᒍᑦ ᓯᕗᑐᕋᑉ ᐃᑎᖅᓴᐅᔭᖓᓂᑦ, ᑕᒪᒃᑯᐊ 
ᐅᓄᓛᖑᒻᒪᑕ ᐅᔭᕋᐃᑦ ᕿᖅᓱᖅᑲᕐᓂᑯᕕᓃᑦ. ᑕᒫᓂ ᓯᓚᕈᔫᒐᔪᓐᓂᖓᓄᑦ, ᓄᓇᖏᑕᓗ ᐃᓕᖅᑯᓯᖏᑦ 
ᓇᓗᓇᖅᐸᒃᖢᑎᒃ, ᑎᑭᑦᑐᒪᔭᕗᑦ ᑕᒪᒧᑕᓂ ᐊᓯᔾᔨᕆᐊᖃᕈᑎᒃ ᐊᓯᔾᔨᖅᐸᓐᓂᐊᖅᑐᑦ. ᑎᑭᓐᓇᓱᐊᓗᐊᑕᖅᑕᕗᑦ 
ᖃᐅᔨᓴᐃᓂᑦᑎᒍᑦ ᑐᑭᓯᒃᑲᓐᓂᕋᓱᐊᖅᖢᑕ ᖃᓄᖅ ᐅᔭᕋᐃᑦ ᐊᑯᓐᓂᖏᑦ ᑕᖏᖏᑦ 
ᐊᔾᔨᒌᓪᖏᓐᓂᖃᐅᕐᒪᖔᖏᑕ 
ᓯᐅᕋᕋᔭᓐᓂᒃ ᐅᔭᕋᐅᔪᓂᒃ ᐃᑦᑕᕐᓂᓴᐅᓂᖅᓴᐃᑦ ᑕᑯᓪᓗᒋᑦ, ᑕᒪᒃᑯᐊ ᓇᓗᓇᐃᕈᑎᒋᔪᓐᓇᕐᒪᑕ ᓇᑭᑦ 
ᓴᖅᑭᓐᓂᑰᒻᒪᖓᑕ, ᖃᓄᕐᓗ ᑕᒪᐅᖓ ᑎᑭᐅᑎᓯᒪᒻᒪᖔᖏᑕ ᕿᖅᓱᖅᑲᓚᐅᖅᑎᓐᓇᒋᑦ. 
ᓇᕈᓇᒍᑎᔅᓴᕗᑦ ᖃᐅᔨᓴᕐᓗᑕ: ᒪᕐᕈᓕᕋᓛᑦ ᖃᖓᑕᓲᑦ, ᖁᓕᒥᒎᑦ ᓄᓇᐃᑦ ᐊᔾᔨᒌᓐᖏᑦᑐᑦ ᖃᐅᔨᓴᕐᕕᕗᑦ 
(ᐱᖓᓱᑦ ᐅᓪᓗ), ᐊᒻᒪ ᑎᑭᐅᒪᔭᕗᑦ ᐱᓱᓪᓗᑕ ᐅᐸᖃᑦᑕᕐᓂᐊᕆᓪᓗᑎᒍᑦ. 
ᓇᑉᐸᖅᑎᕐᓂᐊᖅᑕᕗᑦ: ᑐᐱᓂᑐᐊᖅ ᓇᑉᐸᖅᓯᕙᓐᓂᐊᖅᑐᒍᑦ ᑐᖅᑭᖅᐸᓪᓗᒋᓪᓗ ᐱᔭᕇᕌᖓᑦᑕ 
ᖃᐅᔨᓴᖅᑕᑦᑎᓐᓂᒃ. 
ᖃᐅᔨᓴᐃᓃᑦ 
ᐊᕝᕗᖅᑕᐃᓂᕗᑦ ᒪᓕᒐᔅᓴᑦ - ᒥᑭᑦᑐᓂᒃ ᐅᔭᕋᓂᒃ ᐊᕝᕗᖃᑦᑕᕐᓂᐊᖅᑐᒍᑦ ᖃᐅᔨᓴᕐᕕᒋᔭᑦᑎᓐᓂᒃ. 
ᐅᔾᔨᕆᔭᐅᔪᑦ, ᐊᔾᔨᓐᖑᐊᑦ, ᐊᒻᒪᓗ ᐊᒃᑎᒋᓂᖏᓐᓄᑦ ᓇᓗᓇᐃᕈᑏᑦ ᑕᒪᐃᓐᓄᑦ ᕿᖅᓱᖅᑲᕐᓂᑯᓄᑦ ᐅᔭᕋᓄᑦ 
ᐊᑐᕐᓂᐊᖅᑕᕗᑦ. ᐊᕙᑎᒥᒃ ᐊᑦᑐᐃᔭᑦᑐᓂᒃ ᐊᑐᕋᔭᓐᖏᑦᑐᒍᑦ ᖃᐅᔨᓴᐃᓂᑦᑎᒍᑦ. ᑕᒪᒃᑯᐊ ᓄᓇᐃᑦ 
ᐃᑦᑕᕐᓂᓴᖃᕐᕕᓖᑦ ᐅᕝᕙᓗ ᐆᒪᔪᖃᓗᐊᖅᑐᑦ ᐊᕝᕗᕐᕕᐅᒐᔭᓐᖏᑦᑐᑦ. 
ᐊᕝᕗᐃ;ᑕ ᐊᑐᒐᔅᓴᑦ - ᓈᒪᖏᒃᑯᑎᒃ ᒥᑭᓕᖅᑎᓪᓗᒋᑦ ᐊᕝᕗᕋᓱᑦᑕᕗᑦ ᐅᔭᕋᔅᓯᐅᖅᑎᑦ ᐅᔭᕋᑦᑎᐊᖓᓄᑦ ᐊᒻᒪ 
ᓄᓇᖏᑦ ᓇᒦᓐᓂᖏᑕ ᓇᓗᓇᐃᕐᓗᑎᒍᑦ ᖁᒻᒧᑦᑎᑕᐅᓯᒪᔪᒃᑯᑦ ᓇᓖᕋᕈᑎᒧᑦ (ᓇᓖᕋᕈᑎ 
ᖁᒻᒧᑦᑎᑕᐅᓯᒪᔪᑎᒍᑦ). 
ᑕᒪᒃᑯᐊ ᓈᓴᐅᑎᖏᑦ ᐊᒻᒪ ᐊᕝᕗᖅᑕᐅᔪᑦ ᑐᑭᓯᒋᐊᕈᑎᖏᑦ ᖃᕆᓴᐅᔭᒃᑯᑦ ᐃᓕᔭᐅᕙᓐᓂᐊᖅᑐᑦ 
(ᓄᓇᓐᖑᐊᓕᐅᕈᑎᑦ ᖃᕆᓴᐅᔭᒃᑯᑦ ᐊᔾᔨᒌᓐᖏᑦᑐᓂᑦ). 
ᓴᖅᑭᑕᑦ ᐊᒻᒪ ᐅᓂᒃᑳᖃᕐᓂᖅ 
ᐅᑎᖅᓯᒪᓕᕈᑦᑕ, ᕿᒥᕐᕈᐃᓯᒋᐊᕋᔭᖅᑐᒍᑦ ᓴᖅᑭᑕᓄᑦ ᖁᒻᒧᑦᑎᑕᐅᓯᒪᔪᓄᑦ ᐊᒻᒪᓗ ᐊᕝᕗᖅᑕᑦᑎᓐᓄᑦ 
ᐅᔭᕋᓄᑦ, 
ᓴᖅᑭᑕᖏᑦ ᓯᕗᓪᓕᖅᐹᒥᒃ ᐅᓂᒃᑳᕆᔭᐅᒐᔭᖅᖢᑎᒃ ᐃᓗᐊᒍᑦ ᑳᔅᑉ-ᑯᑦ ᐊᒡᓚᒡᕕᐊᓂᑦ, ᐊᓱᐃᓛᒃ 
ᓴᖅᑭᑕᐅᓕᕐᓗᑎᒃ ᑕᒪᐃᑎᒍᑦ ᑲᓇᑕᐅᑉ ᐃᓗᐊᒍᑦ ᓄᓇᕐᔪᐊᓪᓗ ᐅᔭᕋᓕᕆᔨᑦ ᑲᑎᒪᓂᖏᒍᑦ, ᖄᒃᑲᓐᓂᐊᒍᑦ 
ᓴᖅᑭᑕᑦ ᓇᓗᓇᐃᖅᓯᔪᓪᓗ ᐅᔭᕋᖏᓐᓂᒃ ᐸᕐᓇᑦᑕᐅᓗᑎᒃ ᖃᐅᔨᓴᖅᑎᐅᖃᑎᒥᓄᑦ ᕿᒥᕐᕈᔭᐅᕙᑦᑐᑎᒍᑦ 
ᑎᑎᕋᕐᕕᒋᔭᓄᑦ. ᑕᒪᒃᑯᐊ ᑎᑎᕋᖅᑕᐅᒃᑲᓐᓂᕈᓐᓇᖅᑐᑦ ᐱᔪᒪᔭᐅᒍᑎᒃ. 
ᕿᑭᕋᖅᑐᖅ ᕿᑭᖅᑖᓗᕐᔪᐊᖅ ᐃᐅᓪᔅᒥᐅ: ᕚᓴᐃᒻ ᓄᕗᕐᔪᐊᖓᑦ 49H 1:250,000 
 


